
				এই পাতাটির মুদ্রণ সংশোধন করা প্রয়োজন। 
অষ্টম অধ্যায়
হাইড্রাগুটীস্ তীরে মালয়গণের পরাভব
সৈন্যগণকে পূৰ্ব্বোক্তস্থানে বিশ্রামার্থ একদিন অবসর প্রদান করিয়া তিনি পরদিবস মালয়জাতির অবশিষ্টাংশকে আক্রমণার্থ অগ্ৰগামী হইলেন। তিনি তাহদের নগরগুলিকে পরিত্যক্ত দেখিলেন এবং অবগত হইলেন যে অধিবাসীরা মরুভূমিতে পলায়ন করিয়াছে। এইস্থানেও তিনি সৈন্যগণকে একদিবস বিশ্রাম করিতে আদেশ প্ৰদান করিলেন । পরদিবস আলেকজান্দার পিথন ও অশ্বারোহী সৈন্তাধ্যক্ষ ডেমেট্ৰয়সকে নিজ নিজ সৈন্য ও লঘুবৰ্ম্মাবৃত সৈন্যসহ নদীতীরে প্রেরণ করিলেন। এই সকল সেনানী নদীতীর দিয়া অগ্রসর হইয়া নদীতীরস্থ বনভূমিতে লুক্কায়িত বহু মালয়গণ স্বেচ্ছায় আত্মসমৰ্পণ না করিলে তাহাদিগকে হত্যা করিতে আদিষ্ট হইলেন । এই দুইজন কৰ্ম্মচারীর অধীন সৈন্যগণ জঙ্গল মধ্যে অনেক পলাতক ধূত করিয়া বধ করিতে সমর্থ হইয়াছিল।
আলেকজান্দার স্বয়ং মালয়দিগের সর্বাপেক্ষা প্ৰধান নগরের বিরুদ্ধে যাত্ৰা করিলেন। তিনি অবগত হইলেন যে তাহদের বহু নগর হইতে এই নগরে অনেক মালয় নিরাপদের জন্য আশ্রয় গ্ৰহণ করিয়াছে। কিন্তু ভারতীয়গণ আলেকজান্দারের আগমনের বার্তা শ্রবণ করিব মাত্র এই নগর পরিত্যাগ করিল। ভারতীয়গণ হাইড়।ওটীস উত্তীর্ণ ও আলেকজান্দারের গতিরোধে কৃতসঙ্কল্প হইয়া নদীতীরে যুদ্ধাৰ্থ প্রস্তুত হইল। নদীতীরও অত্যন্ত উচ্চ ছিল। আলেকজান্দার এই সংবাদ জ্ঞাত হইয়া তাহার সহিত যে সকল অশ্বারোহী ছিল কেবল তাহাদিগকে সমভিব্যাহারে লাইয়া যে স্থানে মালয়গণ যুদ্ধার্থ প্রস্তুত ছিল তথায় উপনীত হইলেন

